
ОБЩА ЧАСЦ

213.

На основи члена 9. пасус 1. Одлуки о орґанизациї и способе окон-
чованя роботох централизованих явних набавкох за потреби по-
країнских орґанох («Службени новини АПВ», число 4/25) и члена 
35. и 36. пасус 2. Покраїнскей скупштинскей одлуки о Покраїнскей 
влади («Службени новини АПВ», число 20/14), Покраїнска влада, 
на схадзки хтора отримана 26. фебруара 2025. року, принєсла

ОДЛУКУ
О ОДРЕДЗОВАНЮ ЦЕНТРАЛИЗОВАНИХ ЯВНИХ 
НАБАВКОХ ДОБРОХ И УСЛУГОХ ХТОРИ БУДЗЕ 

ЗАПРОВАДЗОВАЦ УПРАВА ЗА ЗАЄДНЇЦКИ РОБОТИ 
ПОКРАЇНСКИХ ОРҐАНОХ У 2025. РОКУ

Член 1.

Зоз тоту одлуку ше одредзує централизовани явни набавки 
доброх и услугох хтори Управа за заєднїцки роботи покраїнских 
орґанох будзе запровадзовац у 2025. року за потреби покраїнских 
орґанох и то:

1) добра:
(1) канцеларийни материял,
(2) дробни канцеларийни инвентар
(3) горива и олєю,
(4) превожаци средства, 
(5) рахункарска опрема – гардвер,
(6) канцеларийни мебель,
(7) тепихи и килими,
(8) телефони – фиксни и мобилни;

2) услуги:
(1) услуги отримованя и оправки рахункарскей опреми – ра-

хункарох, принтерох, мултифункционалних пошореньох и 
комуникацийней опреми,

(2) услуги отримованя и оправки превозкох,
(3) здравствени услуги.

Член 2.

Зоз дньом ступаня на моц тей одлуки покраїнски орґани длуж-
ни добра и услуги зоз члена 1. тей одлуки у 2025. року набавяц 
лєм прейґ Управи за заєднїцки роботи покраїнских орґанох, як 
централизованого цела.

Член 3.

Тота одлука ступа на моц осми дзень по обявйованю у «Служ-
бених новинох АПВ».

ПОКРАЇНСКА ВЛАДА

Число: 000548508 2025 09413 000 000 060 070 06 003
Нови Сад, 26. фебруара 2025. року

ПРЕДСИДАТЕЛЬ
Покраїнскей влади,

Мая Ґойкович, с.р.

214.

На основи члена 82. Закона о буджетней системи («Службени 
глашнїк РС», число 54/09, 73/10, 101/10, 93/12, 62/13, 63/13 – випр., 
108/13, 142/14, 68/15 – др. закон, 103/15, 99/16, 113/17, 95/18, 31/19, 
72/19, 149/20, 118/2021, 138/22, 118/21 – др. закон, 92/23 и 94/24), 
члена 35. и 36. пасус 2. Покраїнскей скупштинскей одлуки о 
Покраїнскей влади («Службени новини АП Войводини», число 
37/14) и члена 6. Правилнїка о заєднїцких критериюмох за орґа-
низованє и стандардох и методолоґийних упутствох за поступанє 
и даванє звитох интерней ревизиї у явним секторе («Службени 
глашнїк РС», число 99/11, 106/13 и 84/23), Покраїнска влада, на 
схадзки хтора отримана 26. фебруара 2025. року, принєсла

ОДЛУКУ
О ВИМЕНКОХ ОДЛУКИ О СНОВАНЮ СЛУЖБИ ЗА 

ИНТЕРНУ РЕВИЗИЮ ХАСНОВАТЕЛЬОХ БУДЖЕТНИХ 
СРЕДСТВОХ АВТОНОМНЕЙ ПОКРАЇНИ ВОЙВОДИНИ

Член 1.

У Одлуки о снованю Служби за интерну ревизию хасновате-
льох буджетних средствох Автономней покраїни Войводини 
(«Службени новини АПВ», число 25/12) у наслове Одлуки и у 
членох 1, 3, 5, 7. и 10. слово «Покраїна» у одредзеним припадку 
ше заменює зоз словом «покраїна» у одвитуюцим припадку.

Член 2.

У члену 2. «слова: Влади Аутономней Покраїни Войводини (у 
дальшим тексту: Покраїнска влада)» ше заменює зоз словами: 
«Покраїнскей влади».

Член 3.

У члену 5. пасус 2. ше меня и вон глаши:

«Од субєктох ревизиї зоз пасуса 1. того члена ше виокремює 
индиректних хасновательох буджетних средствох Автономней 
покраїни Войводини хтори запровадзели интерну ревизию на 
єден зоз способох яки предвидзени з актом з яким ше ушорює 
заєднїцки критериюми, стандарди и методолоґийни упутства за 
поступанє и даванє звитох интерней ревизиї у явним секторе».

Член 4.

Тота одлука ступа на моц осми дзень по обявйованю у «Служ-
бених новинох Автономней покраїни Войводини».

ПОКРАЇНСКА ВЛАДА

Число: 000548508 2025 09413 000 000 060 070 06 004
Нови Сад, 26. фебруара 2025. року

ПРЕДСИДАТЕЛЬ
Покраїнскей влади,

Мая Ґойкович, с.р.

215.

На основи члена 14. пасус 1. точка 6. Одлуки о снованю Кан-
целариї за инклузию Ромох («Службени новини АП Войводини», 
число 8/2006 и 46/2017) и члена 17. пасус 1. точка 6. Статута Кан-
целариї за инклузию Ромох, Управни одобор, на схадзки хтора 
отримана 25.2.2025. року, принєсол

ПРАВИЛНЇК
О КРИТЕРИЮМОХ ЗА ДОДЗЕЛЬОВАНЄ ФИНАНСИЙНИХ 

СРЕДСТВОХ ЗДРУЖЕНЬОМ ГРАЖДАНОХ ЗА 
ФИНАНСОВАНЄ ПРОЄКТОХ У ОБЛАСЦИ УНАПРЕДЗЕНЯ 
ПОЛОЖЕНЯ РОМОХ И РОМКИНЬОХ У АП ВОЙВОДИНИ

Член 1.

Зоз тим правилнїком ше утвердзує поступок, критериюми и 
способ додзельованя финансийних средствох з буджету АП Вой-
водини, яки предвидзени зоз Финансийним планом за 2025. рок и 
Програму роботи за 2025. рок Канцелариї за инклузию Ромох (у 
дальшим тексту: Канцелария), за финансованє проєктох у облас-
ци унапредзеня положеня Ромох и Ромкиньох у АП Войводини.

Член 2.

Средства утвердзени з Финансийним планом Канцелариї за 2025. 
рок за наменку зоз члена 1. того правилнїка на позициї 5592 Унапред-
зенє положеня Ромох и Ромкиньох и виноша 1.000.000,00 динари.

Член 3.

Средства зоз члена 2. того правилнїка мож додзелїц здруженьом 
гражданох, зоз териториї АП Войводини, за финансованє проєктох 
у обласци унапредзеня положеня Ромох и Ромкиньох у АП Войво-
дини хтори маю за циль запровадзованє тих активносцох:

– потримовка активносцох зоз якима ше афирмує Стратеґию 
за социялне уключованє Ромох и Ромкиньох, з цильом ин-
теґрациї Ромох и Ромкиньох до дружтвених цекох;

– потримовка активносцох хтори од интереса за реализацию 
приоритетних обласцох од значносци за унапредзенє по-
ложеня Ромох и Ромкиньох, як цо то образованє, обезпечо-
ванє роботи, здравє, биванє, людски и други права;

– потримовку активносцох у вязи зоз обучованями пре лєгчей-
ше находзенє роботи, здобуванє нових знаньох и схопнос-
цох, промовованя поднїмательства при Ромох и Ромкиньох.

Член 4.

Средства за наменку зоз члена 3. того правилнїка ше додзелює 
прейґ явного конкурса.

Явни конкурс ше обявює у «Службених новинох Авто-
номней покраїни Войводини» и на интернтет-боку Канцелариї 
www.inkluzijaromavojvodina.rs. 

Термин за подношенє приявох на явни конкурс нє може буц 
кратши як 15 днї по обявйованю конкурсу.

Подношитель вимаганя може апликовац лєм зоз єдним проєктом, а 
висину вимаганих средствох ше одредзує у складзе з проєктованима буд-
жетнима средствами и цилями хтори ше предписує з явним конкурсом.

Член 5.

Явни конкурс зоз члена 4. того правилнїка облапя податки о акту на 
основи хторого ше розписує явни конкурс, обласц од явного интереса 
хтору ше стимулує, податки о висини вкупних средствох хтори ше 
додзелює по явним конкурсу, задатку хтори предмет явного конкурсу 
и термину за його законченє, податки о кругу можлївих учашнїкох 
на явним конкурсу, термину и способе подношеня приявох на кон-
курс, критериюмох и мерадлох за одлучованє, документациї хтору 
ше подноши ґу прияви, податок о чишлє приявох хтори може поднєсц 
здруженє и други податки од значносци за запровадзованє конкурсу.

Член 6.

Прияву на конкурс ше подноши на формуларе прияви чий 
змист утвердзує Канцелария у єдним прикладнїку, зоз припадаю-
цу документацию и доручує у завартей коверти на адресу Канце-
лариї, по пошти або особнє. 

Конкурсни формулар мож превжац у Канцелариї за инклузию 
Ромох або з интернет-боку www.inkluzijaromavojvodina.rs. 

Ґу виполнєней прияви на Явни конкурс за додзельованє финасийних 
средствох здруженьом гражданох за финансованє проєктох у обласци 
унапредзеня положеня Ромох и Ромкиньох ше приклада и тоту доку-
ментацию: фотокопию Ришеня о реґистрациї подношителя прияви, 
фотокопию ОП формулара (оверени подпис особи хтора овласцена за 
заступанє), фотокопию порцийного идентификацийного числа, фото-
копию Статута Здруженя або вивод зоз Статута Здруженя у хторим ут-
вердзене же ше цилї витворює у обласци у хторей ше розписує конкурс.

Член 7.

Нєблагочасни, нєподполни або нєправилно виполнєни прияви, 
прияви хтори нє поднєшени на утвердзеним формуларе, прияви 
хтори нє поднєсли овласцени особи, прияви у хторих ше вимага 
векшу суму як цо то предвидзене и прияви хтори нє предмет яв-
ного конкурсу ше нє будзе розпатрац.

Член 8.

Поступок явного конкурсу за додзельованє средствох запровад-
зує Конкурсна комисия хтору з Ришеньом менує директор. З Ри-
шеньом ше утвердзує состав и задатки Комисиї. За членох Комисиї, 
попри занятих у Канцелариї, мож меновац и особи хтори предста-
вителє фаховей явносци з обласци у якей ше розписує явни конкурс. 

Комисия зоз пасуса 1. того члена ма предсидателя и двох членох. Ко-
мисия роби и одлучує у полним составе и о своєй роботи водзи записнїк. 
Комисия одлуки приноши з векшину гласох вкупного числа членох.

Члени Комисиї по приношеню Ришеня о менованю, подписую ви-
яву з яку потвердзую же су нє у зраженю интересох, же нє маю при-
ватни интерес у вязи з роботу и одлучованьом Комисиї, односно за-
провадзованьом конкурса. Кед под час явного конкурсу дознаю же 
може присц до зраженя интересох, члени Комисиї о тим, без одкла-
даня, информую членох Комисиї и директора, хтори поднїма мири 
же би нє настали чкодлїви пошлїдки у дальшим цеку поступку.

Член 9.

Комисия преценює и вреднує прияви здруженя гражданох цо 
сцигли применююци тоти критериюми, з додзельованьом одви-
туюцого числа бодох:

1. По референцох дїялносци, односно роботох и програмох за 
обласц у якей ше их реализує (найвецей 20 боди);

– ясно формуловани и повязани цилї, активносци и резулта-
ти проєкту и їх усоглашеносц з часову динамику яка пред-
видзена за реализацию (до 10 боди);

– можлївосц розвиваня програми и єй отримуюцосц (до 10 боди).

2. По цильох яки ше посцигує зоз реализацию проєктних актив-
носцох, доприношеня ґу ступню унапредзеня стану у облас-
ци у хторей ше активносци запровадзує (найвецей 40 боди):

– доприношенє ґу ступню унапредзеня положеня Ромох и 
Ромкиньох у обласцох хтори предвидзени зоз Стратеґию 
за унапредзенє положеня Ромох (до 30 боди);

– доприношенє ґу унапредзеню квалитету услугох, защити 
и квалитету живота цильней ґрупи, як и доприношенє ґу 
проєкту унапредзеня родовей ровноправносци у ромскей 
заєднїци (до 10 боди).

3. По економичносци буджету проєкту и усоглашеносци буджету 
проєкту зоз планованима активносцами (найвецей до 40 боди);

– по економичносци буджету проєкту и усоглашеносци буд-
жету з планованима активносцами (до 20 боди);

– висини вимаганих средствох у поровнаню з вкупним обсягом 
средствох на хтори ше явни конкурс одноши (до 10 боди);

– ступень обезпечених средствох або средствох з других 
жридлох (до 10 боди).

Член 10.

Комисия составя лїстину вреднованя и ранґованя здруженьох 
гражданох на явни конкурс применююци критериюми зоз члена 
9. того правилнїка, у чаше хтори нє може буц длугши як 60 днї по 
виходзенє термину за подношенє приявох.

Лїстину зоз пасуса 1. того члена ше обявює на интернет-боку 
Канцелариї – www.inkluzijaromavojvodina.rs.

Учашнїки явного конкурса маю право на увид до поднєшених 
приявох и приложеней документациї у чаше трох дньох по єй 
обявйованю.

На лїстину зоз пасуса 1. того члена учашнїки конкурса можу 
поднєсц пригварку у чаше 8 дньох по обявйованю лїстини.

Одлуку о пригварки учашнїка явного конкурсу на лїстину зоз 
пасуса 1. того члена приноши Комисия у чаше 3 дньох по доста-
ваню пригварки.

По одлучованю о поднєшених пригваркох, Комисия составя 
предкладанє конєчней лїстини вреднованя и ранґованя здруженьох 
гражданох на явним конкурсу хтору ше обявює на интернет-боку 
Канцелариї www.inkluzijaromavojvodina.rs и доручує директорови 
Канцелариї пре одлучованє о додзельованю и висини средствох.

Член 11.

Зоз Ришеньом хторе конєчне, директор у складзе з прилївом 
средствох з буджету АП Войводини, одлучує о додзельованю и 
висини средствох, найпознєйше у чаше 30 дньох по обявйованю 
предкладаня конєчней лїстини вреднованя и ранґованя приявох 
здруженьох гражданох за финансованє проєктох у обласци уна-
предзеня положеня Ромох и Ромкиньох на явни конкурс.

Ришенє зоз пасуса 1. того члена ше обявює на интернет-боку 
Канцелариї.

Член 12.

На основи Ришеня зоз члена 11. того правилнїка, Канцелария и хас-
нователь средствох заключую контракт з яким ше ушорює медзисоб-
ни права, обовязки и одвичательносци контрактових бокох, а окреме 
предмет проєкту, термин у хторим ше го реализує, суму додзелєних 
средствох, интрументи обезпеченя за случай нєнаменкового трошеня 
средствох, односно за случай нєвивершеня контрактових обовязкох.

Хаснователь средствох, при заключованю контракту зоз пасу-
са 1. того члена, длужен як ґаранцию за рядове вивершенє обовяз-
кох, придац векслову вияву з бланко векслу и овласценьом и фо-
токопию картону депонованих подписох особох хтори овласцела 
дїловна банка на дзень заключованя контракту.

У случаю же хаснователь средствох нє виверши контрактово 
обовязки або их виверши часточнє, Секретарият виполнї векслу з 
вкупну суму пенєжного длуства хаснователя средствох на дзень 
виполньованя як «векслу з досцигнутосцу по видзеню», з клав-
зулу «без протесту» хтору активує пре наплацованє. Канцелария 
ма обовязку врациц векслу здруженю гражданох по реализациї 
предмета контракту у цалосци, кед ю нє вихаснує у складзе зоз 
пасусом 2. того члена.

Кед же хаснователь средствох одступи од реализациї проєкту, 
Комисия, на основи повторного увиду до проєктох хтори сцигли, 
предложи розподзельованє средствох цо остали.

Член 13.

Канцелария преноши додзелєни средства на основи контрак-
ту зоз члена 12. тей одлуки на рахунок хаснователя средствох, у 
складзе з прилївом средствох з буджету АП Войводини.

Средства хтори додзелєни по явним конкурсу хаснователє 
средствох можу хасновац лєм за наменки за яки су додзелєни и 
маю обовязку врациц нєпотрошени средства. Кед ше утвердзи же 
хаснователь средствох по явним конкурсу средства нє хасновал 
наменково, Канцелария затримує право питац назад пренєшени 
средства зоз законску зацагуюцу камату хтору ше рахує од дня 
уплацованя по дзень врацаня додзелєних средствох.

Средства зоз пасуса 1. того члена подлєгую под контролу буд-
жетней инспекциї АП Войводини и хаснователь средствох длу-
жен буджетней инспекциї оможлївиц нєзавадзану контролу за-
конїтого и наменкового хаснованя средствох.

Член 14.

Хаснователє средствох по явним конкурсу длужни по законче-
ней реализациї проєктней активносци, Канцелариї поднєсц нара-
тивни и финансийни звит о їх реализациї и хаснованю средствох, 
на формуларе хтори предписує Канцелария, у чаше 15 дньох по 
термину яки утвердзени за реализацию проєкту. Ґу финансийно-
му звиту ше доручує и кнїжководительну документацию з яку ше 
оправдує законїте и наменкове трошенє средствох, а хтору овере-
ли одвичательни особи.

Член 15.

Зоз дньом ступаня на моц того правилнїка, престава важиц Пра-
вилнїк о критериюмох за додзельованє финасийних средствох здру-
женьом гражданох за финансованє проєктох у обласци унапредзе-
ня положеня Ромох и Ромкиньох у АП Войводини число: 79/24 од 
5.3.2024. року («Службени новини АП Войводини», число 14/2024).

Тот правилнїк ступа на моц осми дзень по обявйованю у 
«Службених новинох Автономней покраїни Войводини».

КАНЦЕЛАРИЯ ЗА ИНКЛУЗИЮ РОМОХ

Число: 71/25 
Датум: 25.2.2025. року

ПРЕДСИДАТЕЛЬ
УПРАВНОГО ОДБОРУ КАНЦЕЛАРИЇ,

Милош Николич, с.р.

Надпомнуце:

У тих «Службених новинох АПВ» ше нє обявює Окремну и Огласну часц, у складзе зоз членом 5. пасус 2. По-
країнскей скупштинскей одлуки о обявйованю предписаньох и других актох («Службени новини АПВ», число 
54/14, 29/17 и 12/18).

ОБЩА ЧАСЦ

ПОКРАЇНСКА ВЛАДА

213. Одлука о одредзованю централизованих явних на-
бавкох доброх и услугох хтори будзе запровадзо-
вац Управа за заєднїцки роботи покраїнских орґа-
нох у 2025. року;

214. Одлука о вименкох Одлуки о снованю Служби за 
интерну ревизию хасновательох буджетних сред-
ствох Автономней покраїни Войводини.

КАНЦЕЛАРИЯ ЗА ИНКЛУЗИЮ РОМОХ

215. Правилнїк о критериюмох за додзельованє финан-
сийних средствох здруженьом гражданох за фи-
нансованє проєктох у обласци унапредзеня поло-
женя Ромох и Ромкиньох у АП Войводини.

ОКРЕМНА ЧАСЦ

ПОКРАЇНСКА ВЛАДА

216. Ришенє о даваню согласносци на Програму технїч-
ного отримованя державних водних драгох на те-
риториї AП Войводини (Плївни канали ГС ДТД) за 
2025. рок;

217. Ришенє о даваню согласносци на Програму роботи 
и на Финансийни план Заводу за културу войво-
дянских Словацох – Ústav pre kultúru vojvodinských 
Slovákov за 2025. рок;

218. Ришенє о даваню согласносци на План и програму 
роботи и на Финансийни план Видавательного за-
воду «Форум» – Forum Könyvkiadó Intézet за 2025. 
рок;

219. Ришенє о даваню согласносци на Програму роботи 
и на Финансийни план Заводу за културу войво-
дянских Руснацох за 2025. рок;

220. Ришенє о даваню согласносци на Програму роботи 
и на Финансийни план Народного театру Суботица 
– Narodnog pozorišta Subatica – Népszínház Szabadka 
– Narodnog kazališta Subotica за 2025. рок;

221. Ришенє о даваню согласносци на Програму роботи 
и на Финансийни план Архиву Войводини за 2025. 
рок;

222. Ришенє о хаснованю средствох чечуцей буджетней 
резерви Покраїнского секретарияту за социялну 
политику, демоґрафию и ровноправносц полох;

223. Ришенє о хаснованю средствох стаємней буджет-
ней резерви Покраїнского секретарияту за образо-
ванє, предписаня, управу и национални меншини 
– национални заєднїци;

224. Ришенє о преставаню роботи на положеню окончо-
вателя длужносци подсекретара Покраїнского се-
кретарияту за реґионални розвой, медзиреґионалне 
сотруднїцтво и локалну самоуправу;

225. Ришенє о поставеню окончователя длужносци под-
секретара Покраїнского секретарияту за реґионал-
ни розвой, медзиреґионалне сотруднїцтво и локал-
ну самоуправу;

226. Ришенє о преставаню роботи на положеню окон-
чователя длужносци подсекретара Покраїнского 
секретарияту за социялну политику, демоґрафию и 
ровноправносц полох;

227. Ришенє о преставаню роботи на положеню окончо-
вателя длужносци помоцнїка покраїнского секре-
тара за социялну политику, демоґрафию и ровно-
правносц полох;

228. Ришенє о поставеню окончователя длужносци по-
моцнїка покраїнского секретара за социялну поли-
тику, демоґрафию и ровноправносц полох;

229. Ришенє о преставаню роботи на положеню окончо-
вателя длужносци директора Служби за управянє з 
людскима ресурсами;

230. Ришенє о поставеню окончователя длужносци ди-
ректора Служби за управянє з людскима ресурса-
ми;

231. Ришенє о розришеню од длужносци директора Ди-
рекциї за робни резерви Автономней покраїни Вой-
водини;

232. Ришенє о поставеню окончователя длужносци ди-
ректора Дирекциї за робни резерви АП Войводини;

233. Ришенє о преставаню длужносци окончователя 
длужносци директора Дому здравя Суботица у Су-
ботици;

234. Ришенє о менованю директора Дому здравя Субо-
тица у Суботици.

ОГЛАСНА ЧАСЦ

ПОКРАЇНСКИ СЕКРЕТАРИЯТ ЗА КУЛТУРУ, ЯВНЕ 
ИНФОРМОВАНЄ И ОДНОШЕНЯ З ВИРСКИМА 

ЗАЄДНЇЦАМИ

235. Конкурс за финансованє – софинансованє проєктох 
защити, рестаурациї, репарациї, диґитализациї и 
архивованя архивного филмского и аудио-визуал-
ного материялу од значносци за АП Войводину у 
2025. року;

236. Конкурс за софинансованє проєктох филмскей 
уметносци и иншей аудио-визуалней творчосци у 
АП Войводини у 2025. року;

237. Конкурс за софинансованє проєктох продукциї ме-
дийских змистох з обласци явного информованя у 
2025. року;

238. Конкурс за унапредзенє професионалних стандар-
дох у 2025. року.

